
Inuit Innarluutillit pillugit Siunnersuisooqatigiit
aamma Suliffeqarnermut Isumaginninnermullu
Ataatsimiititap ataatsimeeqgatigiinneranniit
Imagarniliaq

Marlunngorneq ulloq 03. decembari 2024, nal. 12:30.
Sumi: Kommunip allaffiani byradsal-imi

Ataatsimeeqataasut ukuupput:

Inuit Innarluutillit pillugit Siunnersuisoogatigiinnit

Nina Mgller, ilaasortaq

Mathias Knude Brusgaard, ilaasortaq

Inge Olsvig Brandt, ilaasortaq

Riikki Grgnvold, Atuarfegarnermut immikkoortortami aamma MISI-mi fagchefi

Pegataasinnaanatik nalunaartut:
Karin Pedersen Thorsen, siulittaasoq
Pia Kielsen, ilaasortaq

Lisa Nielsen, ilaasortaq

Susanne Frandsen, ilaasortaq

Vivi Anne Christiansen, sinniisoq

Suliffeqarnermut Isumaginninnermullu Ataatsimiititag
Inge Olsvig Brandt, siulittaasoq

Lone Rosengreen Pedersen, siulittaasup tullia

Poul Petersen, ilaasortaq

Dorthe-Marie Mogensen-Fontain, ilaasortaq

Pegataasinnaanatik nalunaartut:
Mala Hoy-Kuko, ilaasortaq

Suliffegarnermut Isumaginninnermullu Ingerlatsivik

Ejner Grgnvold - Suliffeqarnermut Isumaginninnermullu pisortaq

Mathias Knude Brusgaard, Innarluutilinnut tarnikkullu nappaatilinnut Immikkoortortagarfimmi
fagchefi

Naja Anelouise Heilmann, allatsi

Imagarniliaq

1. Tikilluaqqusineq
Suliffeqarnermut Isumaginninnermullu Ataatsimiititami siulittaasoq Kommuneqarfik Sermersuumi
Inuit innarluutillit pillugit siunnersuisooqatigiit aamma Suliffeqarnermut Isumaginninnermullu
Ataatsimiititap ukiumoortumik ataatsimeegatigiinnerannut tikilluaqqusivog.

Peqgataasut tamarmik imminnut ilisaritipput. Tulliatut Isumaginninnermut Suliffegarnermullu
Ataatsimiititaliami siulittaasup Inuit innarluutillit pillugit Siunnersuisooqatigiivisa siulittaasuannut
ullormut oqgaluuserisassat sagqummiuteqqullugit ogaasegaqqusivog.

2. Inuit innarluutillit pillugit siunnersuisooqatigiit killiffik pillugu
nalunaarusiaat
Inuit innarluutillit pillugit siunnersuisooqatigiit killiffik pillugu nalunaarusiaat Mathias Knude
Brusgaardimit saggqummiunneqarpogq, nalunaarusiamilu samminegartut assigiinngitsut tassunga
peqatigitillugu itisiliiffigalugit. Nalunaarusiaq ilanngussatut ilanngunneqarpog.

llanngussat
1. Inuit innarluutillit pillugit siunnersuisogatigiit 2024-mi suliaat pillugit killiffimmik nalunaarusiaq

llinniagagarnermut suliffeqarnermullu periarfissat

Inuit innarluutillit pillugit siunnersuisooqatigiinnit nassuiaatigineqarpog, sammisat tamaasa
akimorlugit siunnersuisooqatigiinni eqgartornegarmata ukkatarineqarsimasut, inuusuttut,
aammalu inersimasut meeqqat atuarfiannit atuarunnaarsimasut, amerlanertigut
ilinniagaqarsinnaanatillu suliffissagarsinnaanngitsut, taakkununnga naleqqussakkanik.

Ineriartuutaasinnaasunik negerooruteqanngippat, ataatsimoornermut ilaasutut
misigisagaataasunik, nalituumik tunniusseqataasutut misigisagarfiusumik, inuunermi
atorsinnaanngitsutut siunnerfeqanngitsutullu inuiaqgatigiit avataanniittutut
misigilersitsisoqarsinnaavoq, taamaanneratalu ajornerulersissinnaallugu. Pingaartumik innuttaasut
piginnaanikillisimasut takunngitsuugaasinnaapput taakkununngalu naleqquttunik
neqeroorfiginegaratik, ulluinnarni isumalimmik aammalu attuumassutegartitsisumik
inuuneqalernissaannut iluagutaasinnaasunik.

Siunnersuisoogqatigiinnit innersuussutigineqarpoq, suliffegalernissamut iliuutsit
annertusarneqassasut suliffeqalernissamut negeroorutinik pilersitsinikkut, innuttaasunut
taakkununnga tulluarsakkanik.

llanngullugu siunnersuisoogatigiinnit innersuussutiginegarpogq, inuusuttunut meeqqat
atuarfiannik naammassinnissimasunut piginnaanikillisimasunut piginnaasatigut
ineriartuutaasussanik neqeroorutinik ineriartortitsisogqassasoq. Taamaalilluni taakkua
iluatsiffiusinnaapput aammalu isumalimmik agqutissiuunnissaannut ikiorneqarsinnaalerlutik.

Ullog naallugu atuarfimmut nutaamut sinaakkutissanut allaaserisaq

Inuit innarluutillit pillugit siunnersuisogatigiinniit paasissutissiissutiginegarpogq, inuit
autismespektrumforstyrrelser-mik ersiutillit siunnerfilimmik immikkullu ilisimasalinnit
ikiornegarnissaat siunnersuisoogatigiinnit pisariagartinnegartutut ukkatarineqarsimasoq. Taamatut
pisariaqgartitsineq ullog naallugu atuarfimmut nutaamut sinaakkutissanut ilanngunneqarpoq.

Suliffinni sungiusarnerit

Siunnersuisooqatigiit eqqartorsimavaat meeqqat inuusuttullu piginnaanikillisimasut
praktikkerneranni pitsaanerusunik periarfissaannik pilersitsinissaq pingaarutegartoqartoq
taamaasillunilu suliffeqalernissaannut aqqutissiuullugit. Siunnersuisooqatigiit maluginiarpaat,
sullitat taakkua amerlasuutigut suliffegalernissaat ajornakusoortartuusoq, tamatumalu
kingunerisaanik piffissami sivisuumi imminnut mattusimalersarlutillu suliffegarfinniit
ungasinnerulersartut.

Ataatsimiititami siulittaasumit Poul Petersenimit akissut

Poul Petersen immikkoortunut sagqummiunnegartunut qujassuteqarpoq nuannaarutigalugulu
ullog naallugu atuarfimmut iliuusissaq ilassilluarneqgarsimammat. Kingornatigut ingerlatsinissami
pingaartutut erseqqgissaatigaa, immikkut ittunik pisariaqartitsisut qitiutillugit ulloq naallugu atuarfik
pilersinneqassasog.

Pingaartillugu eqgaavaa, kingornatigut periarfissat qulakkeerneqarnissaat
pingaaruteqarluinnartuusoq, inuit immikkut ittunik pisariagartitsisut suliffeqarnermi
akuutilernissaannut ikiornissaat, taamaalilluni kikkunnut tamanut iluatsilluartumik
angusagartogarsinnaammat.

Suliap ingerlanerani siunnersuisooqatigiit tusaaniarneqgassasut ilimagilluinnarlugu oqaatigaa,
aammalu inuusuttut immikkut ittunik pisariaqartitsisut inuiagatigiinni akuutinnissaasa ganoq
pingaaruteqartiginerat erseqqissaatigalugu, taamaasillutik pingaartinneqartutut
ilanngussaqgarsinnaasutullu misiginiassammata.

0 - 18-inik ukiulinnut suliassaqgarfimmi ikorfartortit

Inuit innarluutillit pillugit siunnersuisooqatigiit ilisimatitsissutigaat, siunnersuisooqatigiit
meeqqganut inuusuttunullu ukioganngitsuniit - 18-inut ukiulinnut ikorfartuisut pillugit
unammilligassat ukkatarineqarsimasut. Suliap ilaatut siunnersuisooqatigiit Meeqganut
Ilaqutariinnullu immikkoortortamit siunnersuummik tigusaqarput, taakkulu namminneq isummatik
aaqgqiissutissallu sagqummiuppaat. Tunngavippiaatigut inuit innarluutillit pillugit
siunnersuisoogqatigiit unamminartoqartitaat tassaavoq ikorfartortinik amigaategarneq. Aamma
ilanngullugu siunnersuisooqatigiit ilisimatitsissutigaat, qulequttamut kingullermut tamanna
tunngassuteqartoq, sulisussaaleginermut tunngasumut.

Siunnersuisoogqatigiit isumagarput, inuit innarluutillit pillugit suliassagarfimmi
sulisussaaleqgisogartoq, aammalu siunnersuisooqatigiit innersuussutigaat, nutaamik
eqqarsartogassasoq, ilaatigut nunanit allanit sulisussarsiortarneq pillugu misissuisogassasoq.
Siunnersuisooqatigiit naliliipput tamatuma tungaanut eqgarsartoqassasoq, pingaartumik
unammilligassaqartillugu, ukioganngitsumiit 18-inut ukiulinnut ikorfartuinermi suliniutinut
sulisussanik tamakkiisumik amigaateqartoqgarnera pissutigalugu.

Ataatsimiititami siulittaasumit akissutegaat

Ataatsimiititami siulittaasup akissutigaa, sulisussaaleqgineq politikkikkut ukkatarinegartoq,
ajornartorsiut uteqqgiattuusoq, ikorfartorteqarnerup iluani kisiat pinnagu, aammali nuna
tamakkerlugu atugaammat.

Taassuma oqgaatigaa, inuusuttut ilinniakkamik ingerlatsinngitsut gassiunersut, aamma gassit
soraarninngoqgajaanersut ataatsimiititamit misissornegartoq. Qanittukkut ataatsimiititamit
angalasogarpoq sulisussaaleqineq Savalimmiuni qanoq iliorluni suliarineqartarnersoq paasiniarlugu.
Ilanngullugu oqgaatigaa suliassani immikkut ittuni avataaneersunik sulisoqartarneq pitsaasunik
misilittagagarfigineqartoq, soorlu utoqgaat illuini. Kisianni taamaaliussagaanni
periusissiaqartoqartariagarpoq qulakkeerniarlugu, sulisoq avataaneersoq sapinngisamik
pitsaasumik inissinneqassasoq sulisinnegarlunilu.

Taassuma erseqgissaatigaa iliuuseqartoqarnissaa pisariagartinneqgartoq aammalu
annertunerusumik iluatiginegartariagartoq, tamatumunnga ilanngullugu aaqqiissutissanik
nassaarniarluni immikkut sammisaqartogarnissaa eqqgarsaatigineqassasoq. Aamma taassuma
nuannaarutigalugu oqgaatigaa, siunnersuisooqatigiit qulequttamik qagitsisut, erseqqissaatigalugulu,
unammilligassanik erseqgissaanissamut aaqgqiissutissanillu toggaanissamut siunnersuisooqatigiit
pingaarutilimmik atuuffeqartut.

Ataatsimiititami siulittaasumit Poul Petersenimit akissut

Poul Petersenip oqaatigaa, inuit innarluutillit pillugit siunnersuisooqatigiinnit pisariaqartitat
taaneqartut naammattumik akuersaarneqanngitsut. Taassuma erseqqissaatigaa, pisariagartitsineq
pingaaruteqarlunilu ilungersunartuusoq, erseqgissunik iliuusegarfiginegartariagartog.

Taassuma oqgaatigaa, tamanik ogallitsitsinermi avataaneersunillu sulisussarsiornissamut periarfissat
politikerit aamma suliassarigaat. Naak nunagavissunik ilinniarsimasunik sulisogarnissaq
piumaneqgarnerugaluartoq, maannakkorpiag pisariagartitsineq naammassiuminaappoq, aammalu
piffissaq ganinnerusoq eqgarsaatigalugu malunnaatilinnik aaqgiissutegartoqarnissaa
naatsorsuutigineqanngitsoq.

Islandimit, Savalimmiunit Danmarkimiillu misilittakkat atorluarneqarsinnaapput. Siulittaasup
ogaatigaa, ilisimassallugu pingaaruteqartoq, sunik suliagartussat pisariagartinnegarnersut,
aammalu unammilligassat aaqqgiissuteqarfiginissaannut suut ilanngussissutigisinnaaneraat.
Taamatut pisogarnerani suliniutissanik erseqqgissunik eqqarsartogartariagarpoq maannakkorpiaq
pisariaqartitat naammassineqarnissaat qulakkeerniarlugu.

Inuit innarluutillit pillugit siunnersuisooqatigiinnit suliassat

Siunnersuisooqatigiit qujapput nalunaarutigalugulu, qulequtaq qagikkumaaritsik namminnerlu
innersuussutigisaminni ersarinnerunissartik sulissutigissallugu. Siunnersuisooqatigiit peqatigiiffinnit
assigiinngitsorpassuarnit ilaasortagarput amerlasuunik tunuliaqutalinnik, taakkulu ataatsimiititamut
attuumassuteqartunik siunnersuusiortarnissaat naatsorsuutiginegarpog.

Assigiinngitsutigut piginnaasakillinerit siunnersuisooqatigiinni peqataatitaqarput, ganigisat
assigisaallu, taamaattumillu sinnersuisoogatigiinnit pingaartinnegarpoq ataatsimiititamit
soqutiginegarneq, pineqartorlu pillugu sulineq ingerlateqgikkusunneqarluni.

Innuttaasunut pitsaanerusumik sullissineq
Inuit innarluutillit pillugit siunnersuisooqatigiinnit immikkoortoq kingulleq, "Innuttaasunik
pitsaanerusumik sullissineq" ilisimatitsissutigineqgarpog. Immikkoortumi tassani innuttaasut ganoq

iliornikkut pisinnaatitaaffiisa aammalu ikiorneqarnissamik periarfissaat pillugit pitsaanerusumik
gaammarsaasogarnissaanut tunngasoq pillugu siunnersuisooqatigiinni eqgartorneqartoq
pineqarpog. Siunnersuisoogatigiinni ilaasortat ogaloqatigiinnermi peqataapput
erseqgissaatigalugulu, suli annertunerusumik gaammarsaasogarnissaa pisariaqartinnegartoq.
Ilaatigut tassaasinnaavoq, taamatut ikiorneqarnissaq sumit pisinnaanersoq, imaluunniit
ingerlatsivimmi immikkoortortat aqqusaartorlugit ganoq iliortogarsinnaanersoq.
Siunnersuisooqatigiit aamma arlaleriarlutik "Ataasiinnarmik isaaffeqarnissaq" eqgartortarpaat.
Qaammarsaasoqarnissaanik innersuussineq pingaartutut nalilernegarpoq, tamannalu nangittumik
sulissutigisariaqarpog.

Assersuutissaqgissut ilaattut siunnersuisooqatigiinnit erseqqgissaatigineqarpoq, angajoqgaat,
piginnaanikitsumik gitornartaartut. Assigiinngitsutigut sullinneqalernissamut akuersaarnissaq
ajornakusoornerpaajusarpog. Peqatigiiffiit nassuiaatigaat, ajornartorsiutit pingaarnersaat
tassaasoq, amerlasuut nalusarmassuk sutigut ikiorneqarsinnaanerlutik, imaluunniit ganoq ilillutik
ikiornegalersinnaanerlutik.

Ataatsimiititami siulittaasumit akissutegaat

Ataatsimiititami siulittaasup oqaatigaa, "Ataasiinnarmik isaaffissag" pillugu atuutilersinnegassasoq
politikkikkut aalajangertogarpat ajornartorsiutit maannakkut piusut pissusissamisoortumik suli
ersarinnerulissasut nammineq isumagarluni. Taassuma eqgaavaa, ajornartorsiutinik
ersarinnerulersitsinikkut iliuuserisassat siunnerfilernissaannut ajornannginnerulersitsisartoq
aaqgiissutissallu erseqqgissut toraarlugit sulisogarluni.

Siulittaasup erseqgissaatigaa, innuttaasut ullumikkornit pitsaanerungaartumik paasissutissanik
pissarsisalissasut siunnersuisooqatigiit oqgarmata isumaqatigalugit. Tamannarpiaavoq siunissami
pitsanngorsarneqartussatut naatsorsuutigineqartoq.

Naggasiullugu siulittaasup erseqqissaatigaa, siunnersuisoogatigiit sulinerat nalegartorujussuusoq,
ilisimasanik isummanillu pingaarutilinnik pissarsissutaasarmat. Siunnersuisooqatigiit
sulilluarsimanerannut qulequttanullu pingaarutilinnut eqgartuegatigiinnermut qujassuteqarpoqg.

> KOMMUNEQARFIK SERMERSO0Q

—
S



Ilanngussaq 1 - Inuit innarluutillit pillugit Siunnersuisooqatigiit
2024-mi sulinerannik Killiffimmik nalunaarusiaq

Inuit innarluutillit pillugit Siunnersuisoogatigiit 2024-mi qulequttat pillugit oqaloqgatigiissutigisaat
tassaapput ilinniarnissamut suliffeqarnissamullu periarfissat, 0 - 18-inut ukiulinnut ikorfartortinut
suliassaqarfik kiisalu innuttaasunik pitsaanerusumik sullissinissamut kissaateqarneq aamma inunnut
innarluutilinnut suliassaqarfimmi sulisussaaleqisarneq.

2024-p ingerlanerani Inuit innarluutillit pillugit Siunnersuisooqatigiit Inuit innarluutillit
tapersersornegarnissaannut Inatsisartut inatsisaata nutarternegarneranut siunnersuummut
tusarniaassummut ilaatigut akissutegarlutillu ullog naallugu atuarfik nutaaq pillugu najogqutassatut
allaaserisat pillugit tusarniaanermut akissutegarput.

llinniagagqarnermut suliffeqarnermullu periarfissat

Qulequtaq siunnersuisooqatigiinnut uteqqiattuuvoq, ilaatigut ilinniagaqarnissamut suliffegarnissamullu
periarfissagannginneq pillugu ajornartorsiutitut isiginegarluni. Meeqqat piginnaasakitsut meeqqgat
atuarfiannik naammassinnittartut periarfissagartannginnerat siunnersuisooqatigiinni
sammineqgangaatsiarput.

Siunnersuisooqatigiinnit innersuussutiginegarpogq suliffegarnermut suliniutit kommunimit
annertunerusumik iliuusegarfigineqassasut, aamma inuusuttut piginnaasakitsut meeqqat atuarfianniit
anisut pillugit piginnaasaannik inerisaanissamut negeroorutinik pilersitsisogassasoq.

Ullog naallugu atuarfiup nutaamik najoqqutassatut allaaserinegarnerata tusarniaassutiginegarnera Inuit
innarluutillit pillugit Siunnersuisooqatigiinnit nersualaarnegarpog meeqgallu autismespektrumimik
nappaategartut akornanni atuarfimmi matrikilinik ammaasoqarniarnera pitsaasutut isiginegarluni.

Meeqqgat inuusuttullu piginnaasakitsut ajornaannerusumik suliffittaartarnissaat anguneqarniassammat
suliffeqarfinni praktikkertarnerat nukittorsaavigineqartariagartoq siunnersuisooqatigiinnit
uparuarneqarpog.

0 - 18-inik ukiulinnut suliassagarfimmi ikorfartortit

Ikorfartortinik amigaateqarneq Inuit innarluutillit pillugit Siunnersuisoogatigiinnit ajornartorsiutaasutut
isigineqarpoq, taamaalillutik meeqqat pisariagartitaminnik ikorfartorteqartinnegarneq ajorput.
Ikorfartortitut sulisut piginnaasaannik qaffassaasogarnissaa pisariagartoq siunnersuisooqatigiinnit
isigineqarportaagq. Ikorfartortit akissarsiaat pitsaanerunngitsoq ajornartorsiutaasoq Inuit innarluutillit
pillugit Siunnersuisooqatigiinnit ataavartumik eqqumaffigeqquneqartarpoq.

Maannakkut ikorfartortitut atorfiit 90-it akornanni 37-t inuttaganngitsut siunnersuisooqatigiinnut
ilisimatitsissutiginegarpoq.

Siunnersuisooqatigiinnit innersuussutigineqarpoq 0 - 18-inut ukiulinnut ikorfartorteqarnerup
pitsanngorsarneqarnissaa aallartisarnegassasoq, matumani suliffimmi atukkat pilerinartuutinnerulernissaat
anguniarlugu, taamaaliortogarpat atorfinitsitsisarnerit ingerlallualernerusinnaapput.

Innuttaasunut pitsaanerusumik sullissineq

Inuit innarluutillit pillugit Siunnersuisooqatigiinni eqqartukkat maluginiagassat ilagaat, innuttaasut
pisariaqartitaminnik ikiorneqartarnerat annikitsoq, pissutigalugu pisinnaatitaaffitsik nalugamikkit
aamma/imaluunniit ikiorneqarnissamut periarfissagarnertik nalugamikku.

Sulisussaaleqineq

Inuit innarluutillit pillugit suliassagarfimmi sulisussaalegisogartoq siunnersuisooqatigiinnit
eqqgartornegarpoq innersuussutiginegarlunilu suliassaqarfik pillugu nutaamik eqqarsartoqartariagartoq
assersuutigalugu nunanit allanit atorfinitsitsinissagq anguniarneqgarsinnaalluni.

